
FARO DA CULTURA Xoves, 21 de febreiro de 2008 VFARO DE VIGO

L I B RO S

O2007 foi o ano de
Francisco Castro.
Logo de quedar ás

portas do éxito tras ser fi-
nalista do II Premio Fun-
dación Caixa Galicia de li-
teratura xuvenil coa ano-
vadora e sorprendente O
ceo dos afogados, o autor
lograría o García Barros
con As palabras da néboa.A
ficción, que se desenvolve
no S. XVI, é unha das no-
velas galegas máis sorpren-
dentes dos últimos tem-
pos. Non só por revisitar o
vieiro histórico, que tan
bos froitos ten dado para a
nosa literatura e que, pese a
todo, foi escasamente tran-
sitado polos autores de no-
so; senón sobre todo por
artellar unha trama narra-
tiva na que é difícil non so-
merxerse.

Antonio de Outeiro (pai),
é un labrego favorecido
por don Paio da Bouza (se-
ñor desas terras) por telo
apoiado nos tempos da re-
volta irmandiña. Este favo-
recemento dá a Antonio o
dereito de poder via-
xar a Braga, on-
de coñecerá ao
libreiro José
Eugenio, co que
manterá unha
profunda ami-
zade. Na súa
morte, o amigo
portugués pide
que a filla, Isabel,
unha moza cun-
ha relación moi
especial coas pa-
labras, vaia para
as terras galegas
ao cargo dos Ou-
teiro. Mais o pai
tamén faleceu e a
responsabilidade
será agora de An-
tonio de Outeiro
(fillo), que se ato-
pa no Novo Mun-

do. Cando Isabel
chega ao seu destino, o
novo señor feudal, don Lu-
ís (herdeiro de don Paio),
fica prendado da súa inteli-
xencia. Porén, ese non é o
destino que a moza soña
para si, polo que decide re-
belarse antes que humillar-
se.

A intensidade dunha tra-
ma que non seguirei a des-
velar vese complementada
por unha ambientación
precisa, conseguida a tra-
vés de dúas vías diferentes.
Non faltan referencias que
remiten á época, como os
comentarios ou bulos que
espertaba nas xentes o no-

vo continente ou a presen-
za calada da Inquisición.
Mais o texto tamén se nu-
tre de abondosas alusións á
tradición galega. Así o
amosa a introdución da
noite de san Xoán, dos
cantares de cego ou o cariz
popular que adquire o su-
frimento de Isabel. Mais
que As palabras da néboa
sexa unha novela cun certo
alento de lenda vese favo-
recido por un narrador
moi particular. Colocado
no tempo presente, mais
convertido en demiurgo
do pasado, irónico consigo
mesmo e co autor empíri-
co, tamén un chisco burlei-
ro e encargado de facer re-
accionar ao lectorado den-
de a súa postura pasiva an-
te a lectura, é un dos mei-
randes acertos da novela.

Mais a
forza crea-
dora de Castro
maniféstase, sobre
todo, nuns personaxes
que, tan só afastándose li-
xeiramente do arquetípico,
teñen vida de seu. Entre to-
dos resalta Isabel de Portu-
gal, que é o carácter que
máis escapa dun modelo
concreto. Letrada, rebelde,
resistente e con moita va-
lentía, resulta unha imaxe
de muller que moi pouco
ten que ver co esquema do

sexo feminino existente na
época (tal e como é cons-
ciente a voz narrativa). Is-
to, xunto coa súa crenza no
que se intúe co corazón,
aínda que non se saiba, é o
que a fai tan atractiva.
Igualmente interesantes,
porque neles tamén domi-
na a diferenza e a súa posi-
ción á marxe do cánon,
son Antonio de Outeiro
(pai), o labrego que non
arela terras nin riquezas,
senón que soña con viaxar,
e Frei Mariano, frade tan
interesado na relixión co-
mo nos libros prohibidos
ou nas artes esotéricas.

As palabras da néboa é un-
ha texto escrito coa forza e
a crenza na boa literatura,
asentada no poder dunha
trama intrigante e na fe da
forza da palabra. Algunhas
das súas páxinas emanan
certas doses de utopía que,

nestes tempos

grises, deixan a porta aber-
ta para maxinar que, para
que todo cambie, abonda
con desexalo.

CASTRO, Francisco, As
palabras da néboa, Ed.
Galaxia, Vigo, 2007, 303
páxinas

Na procura da liberdade

Montse Pena Presas

O camiño da historia

Ahistoria de FARO
DE VIGO, desde
Azorín e Cela, ata

Millás ou Ferrín, está chea
de ducias de colaboradores
literarios de gran renome,
que darían para varias teses
universitarias.

Por suposto, Álvaro Cun-
queiro é parte dese elenco,
como antigo director do
periódico, e como colabo-
rador a partir do 17 de no-
vembro de 1950. Os artigos
publicados entre 1961 e
1981 polo mindoniense na
sección titulada “El envés”
son o eixo do libro de
Montse Mera Fernández:
El periodismo de Álvaro
Cunqueiro. “El envés” como
columna original en la

prensa española.

A au-
tora, vin-
culada á U.
Complutense, en-
tréganos un estudio
de fácil lectura, ben or-
denado e prosa transpa-
rente. Aínda que a obra de
don Álvaro ten cada vez
máis lectores, Montse Me-
ra parte de que Cunqueiro
non é coñecido por un pú-
blico maioritario, é fai un-
ha semblanza biográfica do
autor, moi didáctica. Acla-
ra que, malia os anos do
seu pasamento, os artigos
manteñen plena actualida-
de. Nos capítulos seguin-
tes, estúdase a orixinalida-

de das páxinas de “El en-
vés”, a súa hipotética xesta-
ción, o caso especial da se-
rie titulada “El imperio Se-
creto”.

Sen dúbida, Montse Fer-
nández é unha excelente
coñecedora de Cunqueiro,
e a súa escrita revela unha
magnífica comunicadora.
O tema do libro está rela-
cionado coa súa tese dou-
toural, pero non hai nada
plúmbeo nin áspero nas
súas explicacións, como
adoita acontecer en moitos
libros nacidos de teses.

Parte a autora de que “El
envés” é un modelo das
ideas periodísticas de don
Álvaro, pouco interesado
polo concepto habitual de
actualidade, e contrario á
inflacción e a universalida-

de das noticias
q u e

c h e -
gan ao

receptor. Os artigos estarí-
an asociados a unha me-
moria deformante, versan
sobre a cara oculta da reali-
dade, e nelas destacan o
humorismo, a vinculación
a Galicia, a importancia
das lendas e, como non, a
prosa exemplar do autor,
orixinal, distinta, sorpren-

dente, no mundo periodís-
tico español..

A xénese de moitos enveses
xurdiría de noticias dos
medios de comunicación
ou dunha foto. No último
capítulo trátase de desvelar
o fío condutor dos enig-
máticos artigos titulados
“El imperio secreto” –ao
noso ver, os menos intere-
santes do autor-, chegando
a conclusións convincen-
tes.

En definitiva, estamos ante
un libro moi ben argumen-
tado e ben escrito, que con-
sidera a Cunqueiro, aínda
que diferente, un auténtico
periodista. E xustamente
aquí é onde non estamos

de acordo. Partimos
da base de que esta
é unha discusión
que non é doado
pechar. Pero cre-
mos que se un le os
artigos de “El en-
vés” ou libros como
El pasajero en Gali-
cia ou El laberinto
habitado verá como
a obra periodística
de Cunqueiro é, so-
bre todo, literatura.
Cada artigo, coa súa
erudición, ironía e
amenidade, está es-
crito por un escritor
que utiliza a páxina
do diario, habitual-
mente, para facer li-
teratura.

Cunqueiro é un es-
céptico, alleo as pre-
sas do mundo mo-
derno, disconforme
con moitos aspectos
da realidade, que re-
corre ao humor e á
fantasía para deslum-
brarnos. Don Álvaro
emprega a palabra es-
crita con tal cantidade
de recursos que con-
verte a columna nun
xardín de beleza e de

emocións. A intemporali-
dade, a tensión de estilo, a
inventiva, a forma da men-
saxe, a actitude dun crea-
dor que se sente liberado
de toda obriga de infor-
mar, a vixencia dos artigos
de Cunqueiro amosan esta
unión indisoluble entre co-
lumna do xornal e literatu-
ra.

MERA FERNÁNDEZ,
Montse, El periodismo de
Álvaro Cunqueiro, Dep.
Lugo,2007, 173 páxinas.

No envés
O columnismo literario de Cunqueiro

Estro Montaña

A
vixencia dos
artigos amosa 
a unión entre 
a columna de
xornal e a

literatura

F
e no poder
dunha trama
intrigante e fe
na forza da
palabra


